საქართველოს პარლამენტის 2013 წლის 6 მარტის პლენარული სხდომა 

სხდომას თავმჯდომარეობს პარლამენტის თავმჯდომარე დ.უსუფაშვილი

თავმჯდომარე.   კენჭისყრაზე დგება საქართველოს პარლამენტის დადგენილების პროექტი, „საქართველოს პარლამენტის მეგობრობის ჯგუფების შესახებ“. კენჭისყრაზე საკითხის დასმამდე მინდა გაცნობოთ, რომ შემოსულია თხოვნა პარლამენტის ორი წევრისგან ბატონი ომარ მეგრელიძე ითხოვს თურქეთის რესპუბლიკის  სეიმთან მეგობრობის ჯგუფში ჩართვას, ხოლო თამაზ მეჭიაური ერაყის რესპუბლიკაში, ერაყის რეპუბლიკის მეგობრობის ჯგუფში დამატებას. თუ წინააღმდეგი არ არის ვინმე, ამ ორი პარლამენტის წევრის, კოლეგების სურვილი გავითვალისწინოთ. დანარჩენი დოკუმენტი მზადაა, შეთანხმებულია, არის რაიმე წინააღმდეგობა, რომ ეს ორი გვარი დაემატოს სათანადო ადგილზე მეგობრობის ჯგუფთა ჩამონათვალს. წინააღმდეგს ვერ ვხედავ. თქვენი ნებართვით მაშინ კენჭი ეყრება საქართველოს დადგენილების პროექტს აი ამ კორექტირებით ორი პარლამენტის წევრის დამატება თურქეთის და ერაყის სამუშაო მეგობრობის ჯგუფებში. გთხოვთ, ჩართოთ კენჭისყრის რეჟიმი.
მომხრე- 79,       წინააღმდეგი-0.

პარლამენტის დადგენილება მეგობრობის ჯგუფების შექმნის თაობაზე მიღებულია. ამ საკითხზე ჩვენ გადაწყვეტილების მიღება ცოტა გაგვიჭიანურდა. 4 თვეა ვმუშაობთ და მეგობრების ჯგუფები ვერ შევქმენით, მაგრამ დღეიდან იმედია ეს ჯგუფები აქტიურად შეუდგებიან ქვეყნებს შორის ურთიერთობების გაღრმავებას სათანადო მიმართულებებით.
